
ᑯᔭᖕᓂᒃᑯᑦ ᐋᓐᓂᐊᕐᓇᖅᑖᖅᑕᐃᓕᓂᖅ  
ᓯᕕᓕᔅ-ᒥᑦ ᐊᒻᒪᓗ ᑲᒪᒋᔭᐅᓂᖓ: 
ᐃᑲᔫᑏᑦ ᓄᓇᓕᖕᒦᖓᔪᓂᑦ ᐊᐅᓚᑦᑎᔨᐅᔪᓄᑦ
ᖃᓄᐃᓕᐅᕆᐊᕈᑎᖃᕈᖕᓇᖅᑐᑎᑦ ᐱᔨᑦᑎᕋᐃᔨᐅᓗᑎᑦ ᐃᑲᔪᕐᓂᐊᕐᓗᒋᑦ ᐱᔾᔪᔾᔭᐅᖃᑦᑕᖅᑐᑦ 
ᑯᔭᖕᓂᒃᑯᑦ ᐋᓐᓂᐊᕐᓇᖅᑖᖅᑕᐃᓕᓂᖅ ᓯᕕᓕᔅ-ᒥᑦ ᐊᒻᒪᓗ ᑲᒪᒋᔭᐅᓂᖓᓄᑦ

ᐱᔨᑦᑎᕋᐃᔨᐅᑉᓗᑎᑦ, ᐱᒻᒪᕆᐅᔪᒃᑯᑦ ᐱᓕᕆᖃᑎᒋᔭᐅᔫᔪᑎᑦ ᑲᓇᑕᐅᑉ ᐱᓕᕆᐊᖓᓂᑦ ᓄᖅᖃᖅᑎᔾᔫᒥᒋᐊᕐᓗᒍ ᐊᒥᓱᙳᖅᐸᓪᓕᐊᔪᑦ 

ᐋᓐᓂᐊᖃᖅᑐᑦ ᓯᕕᓕᔅᒥᑦ. ᓴᖅᕿᑕᐅᓯᒪᔪᑦ ᐱᓕᕆᖃᑎᒌᖕᓂᒃᑯᑦ ᐃᓄᖕᓂᑦ ᓄᓇᓕᒋᔭᕐᓂᑦ, ᐃᑲᔪᕈᖕᓇᖅᑐᑎᑦ ᓈᒻᒪᒃᑎᑦᑎᓂᕐᒧᑦ ᐊᒻᒪᓗ 

ᐱᑦᑕᐅᖏᓐᓂᖓᓄᑦ ᐃᓱᒪᒋᔭᐅᓂᖓ ᐅᖃᐅᓯᖃᖅᑐᓂᒃ ᑯᔭᖕᓂᒃᑯᑦ ᐋᓐᓂᐊᖅᑕᐃᓕᒪᓂᕐᒥᑦ ᐊᒻᒪᓗ ᖃᐅᔨᒋᐊᕐᕕᐅᖅᖃᐅᑕᐅᖃᑦᑕᕐᓗᑎᑦ 

ᐱᔾᔪᔾᔭᐅᔪᓄᑦ ᐃᖢᐊᖅᓴᙱᑐᐃᓐᓇᕆᐊᓖᑦ ᐋᓐᓂᐊᓯᐅᖅᑎᓂᒃ ᑕᑯᔭᖅᑐᐃᔭᕆᐊᖅᓴᖅ.

ᐃᑲᔫᑏᑦ ᐅᖃᐅᓯᕆᓂᐊᕐᓗᒋᑦ ᑯᔭᖕᓂᒃᑯᑦ ᐋᓐᓂᐊᕐᓇᕐᒥᒃ 
ᓯᕕᓕᔅᑖᖅᑕᐃᓕᓂᖅ ᐊᒻᒪᓗ ᑲᒪᒋᔭᐅᓂᖅ ᐱᔾᔪᔾᔭᐅᔪᓄᑦ

ᐃᓕᑦᑎᓗᓂ

ᐃᓕᑦᑎᓗᑎᑦ ᐋᓐᓂᐊᕐᓂᖅ ᓯᕕᓕᔅᒥᑦ ᐱᑕᖃᖅᑕᐃᓕᑎᑦᑎᓂᕐᒧᑦ, ᐆᒃᑐᕋᖅᑕᐅᓂᖅ ᐊᒻᒪᓗ ᑲᒪᒋᔭᐅᓂᖅ

•  ᑕᑯᓗᒋᑦ ᐊᑐᖅᑕᐅᔪᖕᓇᖅᑐᑦ, ᓲᕐᓗ ᐱᕝᕕᐅᖃᑦᑕᖅᑐᑦ ᐅᖃᓕᒫᒐᓕᐊᖑᔪᑦ ᒐᕙᒪᒃᑯᓐᓂᑦ ᐅᕝᕙᓘᓐᓃᑦ ᑯᔭᖕᓂᒃᑯᑦ 
ᐋᓐᓂᐊᕐᓇᖅᑖᖅᑕᐃᓕᓂᕐᒥᒃ ᖃᐅᔨᒪᓂᖃᖅᑐᑦ, ᐃᖢᕐᕆᓕᒃᑲᓐᓂᕐᓂᐊᕐᓗᑎᑦ ᐅᖃᐅᓯᖃᕐᓂᒥᒃ ᑯᔭᖕᓂᒃᑯᑦ ᐋᓐᓂᐊᕐᓇᖅᑖᖅᑕᐃᓕᓂᖅ 
ᓯᕕᓕᔅ-ᒥᑦ ᐊᒻᒪᓗ ᑲᒪᒋᔭᐅᓂᕐᒥᑦ  

•  ᑕᑯᒋᐊᕐᓗᒋᑦ ᑕᐃᑯᙵᕈᑏᑦ ᐱᕝᕕᐅᖃᑦᑕᖅᑐᓂᒃ ᐱᓂᐊᕐᓗᑎᑦ ᐃᑲᔪᕐᓂᐊᖅᑐᓂᒃ ᐃᓕᑦᑎᓂᕐᒧᑦ:

o ᐋᓐᓂᐊᕐᓇᖅ ᓯᕕᓕᔅ, ᑲᓇᑕᒥᑦ ᑭᑐᑐᐃᓐᓇᓄᑦ ᐋᓐᓂᐊᖅᑕᐃᓕᒪᔪᓕᕆᓂᕐᒧᑦ ᐱᔾᔪᔾᔨᔨᒃᑯᑦ (PHAC): 
https://www.canada.ca/syphilis
o ᐋᓐᓂᐊᕐᓇᖅ ᓯᕕᓕᔅ ᒥᒃᓵᓄᑦ ᐱᕝᕕᐅᖃᑦᑕᖅᑐᑦ, CATIE: https://www.catie.ca/syphilis-resources

ᐅᖃᓪᓚᖃᑎᒌᖃᑦᑕᕐᓂᖅ

ᑐᓂᓯᓗᑎᒃ ᐊᑐᖅᑐᓂᒃ ᑐᑭᓯᐅᒪᔾᔪᑎᓂᒃ ᐊᒻᒪᓗ ᐸᕐᓇᒡᓗᑎᑦ ᑭᐅᓂᐊᕐᓗᑎᑦ ᐊᐱᖅᖁᑎᓄᑦ ᐋᓐᓂᐊᕐᓇᖅ ᓯᕕᓕᔅ-ᒧᑦ

•  ᐱᓕᕆᐊᖑᙱᑉᐸᑦ, ᐋᓐᓂᐊᕐᓇᖅ ᓯᕕᓕᔅ ᐱᒻᒪᕆᐅᔪᒥᒃ ᐋᓐᓂᐊᖅᑕᐃᓕᒪᓂᕐᒧᑦ ᐃᖢᐃᓗᑕᖃᓕᖅᑎᑦᑎᔪᖕᓇᖅᑐᖅ, ᐊᒃᑐᖅᓯᓂᖃᕐᓗᓂ 
ᖃᑉᓯᐊᕐᔪᖕᓂᑦ ᐃᓗᖕᓃᑦᑐᓂᒃ ᐊᒻᒪᓗ ᐋᖅᕿᐅᒪᑎᑦᑎᔪᓂᒃ ᐃᓚᐅᑉᓗᑎᒃ ᖃᕆᑕᖅ, ᐃᔩᑦ, ᐆᒻᒪᑎ, ᐃᒃᐱᒋᔾᔪᑏᑦ, ᐊᒻᒪᓗ ᓴᐅᓃᑦ

•  ᐱᓕᕆᐊᕆᔭᐅᙱᑉᐸᑦ ᐋᓐᓂᐊᕐᓇᖅ ᓯᕕᓕᔅ ᓄᑕᕋᒃᓴᖃᖅᑎᓪᓗᑎᑦ ᓱᕋᐃᔪᖕᓇᖅᑐᖅ ᓄᑕᕋᒃᓴᒥᒃ ᐅᕝᕙᓘᓐᓃᑦ ᑐᖁᖓᓗᓂ ᐊᓂᓗᓂ, 
ᐅᕝᕙᓘᓐᓃᑦ ᖃᓄᐃᖓᓂᖅᑕᖃᓕᖅᑎᑦᑎᓗᓂ ᐋᓐᓂᐊᕐᓇᖅ ᓯᕕᓕᔅᒥᑦ ᐱᔪᒥᑦ 

•  ᐊᒥᓱᐃᑦ ᐃᓄᐃᑦ ᐃᖕᒥᖕᓂᒃ ᐃᓱᒪᒋᖃᑦᑕᙱᑎᓪᓗᒋᑦ ᐅᓗᕆᐊᓇᕐᓂᕐᒦᖏᒻᒪᑕ, ᑭᓇᑐᐃᓐᓇᖅ ᑯᔭᑲᑕᖃᑦᑕᖅᑐᖅ ᐋᓐᓂᐊᕐᓇᖅ 
ᓯᕕᓕᔅᑖᕈᖕᓇᖅᑐᖅ

•  ᐋᓐᓂᐊᕐᓇᖅ ᓯᕕᓕᔅᖃᖅᑐᑦ ᐊᒥᓱᙳᖅᐸᓪᓕᐊᔪᑦ ᑲᓇᑕᒥᑦ; 2022-ᒥᑦ 13,593-ᓂᒃ ᐱᑕᖃᕐᓂᕋᖅᑕᐅᓚᐅᖅᑐᑦ ᑐᓂᔭᐅᖃᑦᑕᖅᑐᖅ 
ᐋᓐᓂᐊᕐᓇᖅ ᓯᕕᓕᔅ ᐊᒻᒪᓗ 117-ᖑᑉᓗᑎᒃ ᓇᓗᓇᐃᖅᑕᐅᔪᑦ ᖃᓄᐃᖓᓂᖅᑕᖃᓕᖅᑎᑦᑎᓗᓂ ᐋᓐᓂᐊᕐᓇᖅ ᓯᕕᓕᔅᒥᑦ ᐱᔪᒥᑦ

ᐊᖏᔫᔪᖅ



•  ᐋᓐᓂᐊᕐᓇᖅ ᓯᕕᓕᔅ ᑯᔭᖕᓂᒃᑯᑦ ᑐᓂᔭᐅᖃᑦᑕᖅᑐᖅ ᐊᒃᑐᕐᓂᒃᑯᑦ ᑭᓪᓚᖃᖅᖢᓂ ᐋᓐᓂᐊᕐᓇᖃᖅᑐᒥᑦ ᑯᔭᒃᑎᓪᓗᒋᑦ, 
ᐃᑎᒃᑯᑦ, ᐅᕝᕙᓘᓐᓃᑦ ᖃᓂᖏᑦ ᐊᑐᖅᖢᒋᑦ

•  ᐋᓐᓂᐊᕐᓇᖅ ᓯᕕᓕᔅ ᑐᓂᔭᐅᔪᖕᓇᕐᒥᔪᑦ ᓄᑕᕋᓛᓄᑦ ᓯᖓᐃᒋᔭᐅᑎᓪᓗᒋᑦ ᓄᑕᕋᓛᑉ ᐴᖓᑦᑎᒍᑦ ᐅᕝᕙᓘᓐᓃᑦ ᐃᓅᑎᓪᓗᒋᑦ 
ᐊᒃᑐᖅᓯᓂᖓᒍᑦ ᐋᓐᓂᐊᖃᖅᑐᒥᑦ ᑭᓪᓚᕐᒥᑦ

•  ᐋᓐᓂᐊᕐᓇᖅ ᓯᕕᓕᔅ ᐱᔭᐅᔪᖕᓇᓛᖑᖃᑦᑕᖅᑐᖅ ᐱᒋᐊᓕᓵᕐᓂᖓᓂᑦ ᐃᓄᐃᑦ ᖃᐅᔨᓚᐅᖏᑎᓪᓗᒋᑦ ᓱᓕ ᖃᓄᑐᐃᓐᓇᖅ 
ᖃᐅᔨᓐᓇᐅᑎᓂᒃ ᐋᓐᓂᐊᖃᕐᓂᕐᒧ  

•  ᐋᓐᓂᐊᕐᓇᖅ ᓯᕕᓕᔅ ᐆᒃᑐᕋᖅᑕᐅᖃᑦᑕᖅᑐᖅ ᐊᐅᖏᖅᑕᐅᑉᓗᑎᒃ; ᑭᓪᓚᖃᖅᐸᑕ ᑕᒡᕘᓇᑦᑕᐅᖅ ᐲᖅᓯᕝᕕᐅᔪᖕᓇᖅᑐᑦ 
ᑭᐅᑎᑉᑎᑑᖅᑐᓂᒃ (Q-Tip) ᐊᑐᕐᓗᑎᒃ

•  ᐋᓐᓂᐊᕐᓇᖅ ᓯᕕᓕᔅᒧᑦ ᐆᒃᑐᕋᖅᑕᐅᖁᔨᖃᑦᑕᖅᑐᑦ ᑯᔭᖃᑦᑕᖅᑐᑦ ᐃᓄᐃᑦ ᓄᑖᒥᒃ ᐱᖃᑎᖃᓕᕈᑎᒃ ᐊᒥᓱᓂᒡᓘᓐᓃᑦ ᐱᖃᑎᖃᖃᑦᑕᕈᑎᒃ, 
ᐊᒻᒪᓗ/ᐅᕝᕙᓘᓐᓃᑦ ᐆᒃᑐᕋᖅᑕᐅᔪᒪᒃᐸᑦ ᐃᓄᒃ  

•  ᐋᓐᓂᐊᕐᓇᖅ ᓯᕕᓕᔅᒥᒃ ᐆᒃᑐᕋᖅᑕᐅᖁᔨᖃᑦᑕᖅᑐᑦ ᐱᖓᓱᓂᑦ ᐊᕐᕕᓂᓕᖕᓄᑦ ᑕᖅᕿᑕᒫᒃᑯᑦ ᐃᓄᐃᑦ ᐊᑕᐅᓯᐅᖏᑦᑐᒥᒃ 
ᑯᔭᖃᑎᖃᖃᑦᑕᖅᑐᓄᑦ

•  ᑭᑐᓗᒃᑖᑦ ᐆᒃᑐᕋᖅᑕᐅᖁᔭᐅᖃᑦᑕᖅᑐᑦ ᓄᑕᕋᒃᓴᓖᑦ ᓯᕗᓪᓕᖅᐹᓂᑦ ᑕᖅᕿᓂᑦ ᓯᖓᐃᑎᓪᓗᒋᑦ ᐅᕝᕙᓘᓐᓃᑦ ᓯᕗᓪᓖᑦ ᑕᖅᕿᓂᑦ 
ᓄᑕᕋᒃᓴᖃᕐᓂᖓᓄᑦ ᖃᐅᔨᓴᖅᑕᐅᔭᖅᑐᕈᓂ ᐊᒻᒪᓗ ᐆᒃᑐᕋᖅᑕᐅᒃᑲᓐᓂᖁᔨᔪᑦ ᑕᖅᕿᐅᔪᑦ ᐱᖓᓱᐊᓃᖓᓕᖅᑎᓪᓗᒍ ᓯᖓᐃᖓ ᐊᒻᒪᓗ 
ᐃᕐᓂᓱᓕᖅᑎᓪᓗᒋᑦ ᐃᓄᐃᑦ ᐅᓗᕆᐊᓇᖅᑐᖃᕐᓂᕐᒦᓐᓂᖅᓴᐅᔪᓄᑦ

•  ᐋᓐᓂᐊᕐᓇᖅ ᓯᕕᓕᔅ ᐱᓕᕆᐊᖑᔪᖕᓇᖅᑐᖅ ᐊᒻᒪᓗ ᒪᒥᑎᑕᐅᓗᓂ ᐄᔭᒐᕐᓄᑦ, ᑲᐳᑎᒃᑯᑦ ᑐᓂᐅᔭᐅᒐᔪᒃᑐᑦ ᐄᔭᒐᐅᖏᖔᖅᖢᒍ, ᐊᒻᒪᓗ 
ᐃᑲᔪᕈᖕᓇᖅᑐᖅ ᑐᓂᔾᔪᑎᒋᓂᐊᖏᓪᓗᒍ ᑯᔭᖃᑎᒋᔭᖏᓐᓄᑦ

•  ᐋᓐᓂᐊᕐᓇᖅ ᓯᕕᓕᔅ ᐱᓕᕆᐊᖑᓂᖓ ᓯᖓᐃᑎᓪᓗᒍ ᖃᓄᐃᖏᑦᑐᖅ ᐊᒻᒪᓗ ᐋᓐᓂᐊᕐᓇᖅ ᓯᕕᓕᔅᑖᖅᑎᑦᑎᙱᑦᑐᖕᓇᖅᑐᖅ 
ᐱᕈᖅᐸᓪᓕᐊᔪᓂᑦ ᓄᑕᕋᓛᓄᑦ

•  ᖃᐅᔨᒋᐊᖃᑦᑕᕐᓗᓂ ᐱᓕᕆᐊᖑᓚᐅᖅᖄᖅᑎᓪᓗᒋᑦ ᐱᒻᒪᕆᐅᔪᖅ ᓇᓗᓇᐃᕐᓂᐊᕐᓗᓂ ᐋᓐᓂᐊᕐᓇᖅ ᓯᕕᓕᔅ ᒪᒥᒻᒪᖔᑦ, ᐊᒻᒪᓗ 
ᐱᑎᑕᐅᓂᐊᕐᓗᓂ ᐊᑐᖅᑐᓂᒃ ᑐᑭᓯᐅᒪᔾᔪᑎᓂᒃ ᑯᔭᖃᑦᑕᕐᓂᐅᑉ ᒥᒃᓵᓄᑦ ᐊᒻᒪᓗ ᓄᑕᖅᕿᐅᕐᓂᕐᒧᑦ ᐋᓐᓂᐊᖅᑕᐃᓕᒪᓂᕐᒥᑦ 
ᖃᓄᐃᖏᑦᑎᐊᖅᑐᒥᒃ ᐃᓅᓯᖃᕐᓗᓂ ᓯᕗᓂᒃᓴᖃᕐᓂᐊᕐᓗᓂ

•  ᐆᒃᑐᕋᕈᑕᐅᓚᐅᖅᑐᖅ ᓇᓗᓇᐃᖅᐸᑦ ᐱᑕᖃᕐᓂᖓᓄᑦ ᐅᖃᐅᓯᐅᖃᑦᑕᖅᑐᑦ ᓄᓇᓕᖕᒥᑦ ᐋᓐᓂᐊᖅᑕᐃᓕᒪᔪᓕᕆᔨᓄᑦ 
ᖃᐅᔨᓴᖅᑕᐅᓂᐊᕐᓗᓂ ᐋᓐᓂᐊᖅᑕᐃᓕᒪᓂᖓ ᓄᓇᓕᓗᒃᑖᑉ

•  ᑭᓯᒥᑦ ᐱᔾᔪᔾᔭᐅᔪᖅ, ᐋᓐᓂᐊᕐᕕᖕᒥᑦ ᑲᒪᔨᒋᔭᖓ ᐊᒻᒪᓗ ᐋᓐᓂᐊᕐᕕᖕᒥᑦ ᓇᔭᙳᐊᖅ ᖃᐅᔨᒪᓂᐊᖅᑐᖅ ᐋᓐᓂᐊᕐᓇᖅᑐᒥᒃ 
ᑐᓂᔾᔪᑎᒋᔪᖕᓇᖅᑕᖕᓂᑦ ᐱᖃᕋᕕᑦ

•  ᐋᓐᓂᐊᕐᕕᖕᒥᑦ ᓇᔭᙳᐊᖅ ᐃᑲᔪᕈᒪᔪᖕᓇᖅᑐᖅ ᐱᔾᔪᔾᔭᐅᔪᒥᒃ ᖃᐅᔨᑎᑕᐅᓂᐊᕐᓗᓂ ᐊᒻᒪᓗ ᐱᖃᑎᒋᖃᑦᑕᓚᐅᖅᑕᖏᑦ 
ᐆᒃᑐᕋᖅᑕᐅᔭᕆᐊᖃᖅᑐᑦ  

ᐃᑲᔪᖅᑕᐅᓂᖅ

ᐃᑲᔪᕐᓗᒋᑦ ᐱᔾᔪᔾᔭᐅᔪᑦ ᓇᒧᙵᐅᔭᕆᐊᖃᕐᓂᖏᓐᓄᑦ ᑯᔭᖃᑦᑕᕐᓂᕐᒧᑦ ᐋᓐᓂᐊᖅᑕᐃᓕᒪᓂᕐᒧᑦ ᐱᔨᑦᑎᕋᐅᑎᓄᑦ 
ᐊᓯᖏᓐᓄᓪᓗ ᐃᓅᖃᑎᒌᓂᒃ ᐃᑲᔪᖃᑦᑕᖅᑐᓄᑦ

•  ᐅᑯᐊ ᑕᑯᒋᐊᕐᓗᒋᑦ ᐱᕝᕕᐅᖃᑦᑕᖅᑐᓂᒃ ᐱᒃᑲᓐᓂᕐᓂᐊᕐᓗᑎᑦ ᐃᑲᔪᕐᓂᐊᕐᓗᒋᑦ ᐱᔾᔪᔾᔭᐅᔪᑦ ᑯᔭᖃᑦᑕᕐᓂᕐᒧᑦ ᐋᓐᓂᐊᖅᑕᐃᓕᒪᓂᕐᒧᑦ 
ᐱᔨᑦᑎᕋᐅᑎᓄᐊᕐᓂᐊᕐᓗᑎᒃ ᐊᓯᖏᓐᓄᓪᓗ ᐃᓅᖃᑎᒌᓂᒃ ᐃᑲᔪᖃᑦᑕᖅᑐᓄᑦ:

o ᐱᔨᑦᑎᕋᐅᑎᒥᑦ ᓇᓂᓯᔾᔪᑎ, CATIE: https://whereto.catie.ca/
o  ᐱᔨᑦᑎᕋᐅᑏᑦ ᐊᒻᒪᓗ ᐃᑲᔪᖃᑦᑕᖅᑐᑦ ᖃᓂᑕᖕᓃᑦᑐᑦ, NWAC: 

https://stbbi.nwac.ca/services-and-supports-near-you/

1ᓇᓗᓇᐃᔭᖅᓯᒪᒃᑲᓐᓂᖅᑐᓂᑦ ᐱᔪᒪᒍᕕᑦ, ᑕᑯᓗᒍ STBBI ᒪᓕᒃᑕᐅᔪᒃᓴᐃᑦ ᐋᓐᓂᐊᓯᐅᖅᑎᓄᑦ: ᐋᓐᓂᐊᕐᓇᖅ ᓯᕕᓕᔅᒧᑦ ᒪᓕᒃᑕᐅᔪᒃᓴᖅ: ᕿᒥᕐᕈᓂᖅ ᖃᐅᔨᓴᐃᓂᕐᒧᑦ ᐊᒻᒪᓗ ᖃᐅᔨᓂᐊᕐᓗᓂ ᐆᒃᑐᕋᐃᓂᖅ-Canada.ca.  
ᐃᒪᓐᓈᖅᑑᑏᑦ ᐃᓇᖐᙱᑦᑐᑦ ᓱᓇᑐᐃᓐᓇᓂᒃ ᑲᓇᑕᒥᑦ ᓄᓇᖏᑦ ᐊᕕᒃᑐᖅᓯᒪᔪᓂᑦ/ᐅᑭᐅᖅᑕᖅᑐᒥᑦ ᒪᓕᒐᓂᒃ, ᒪᓕᒐᓕᕆᓂᕐᓂᒃ, ᐊᑐᐊᒐᓂᒃ ᐊᒻᒪᓗ ᐊᑐᖅᑕᐅᖃᑦᑕᖅᑐᓂᒃ ᐱᔭᕆᐊᖃᖅᑐᓄᑦ ᐅᕝᕙᓘᓐᓃᑦ ᐊᔪᙱᓐᓂᖃᖅᑐᓄᑦ 
ᒪᓕᒃᑕᐅᔪᒃᓴᓂᑦ ᐊᐅᓚᑦᑎᔪᑦ ᐋᓐᓂᐊᓯᐅᖅᑎᐅᓂᖏᓐᓄᑦ ᐃᓂᒋᔭᖏᓐᓂᑦ, ᐃᒪᓐᓈᖅᑑᑎᐅᔪᑦ ᐊᔾᔨᒋᙱᑦᑐᖕᓇᖅᖢᓂᒋᑦ ᐋᓐᓂᐊᕐᓇᓂᒃ ᖃᐅᔨᔾᔪᑎᓄᑦ ᐅᕝᕙᓘᓐᓃᑦ ᐱᔾᔪᑕᐅᔪᓄᑦ.

